
   

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

ᑰᒑᕐᔪᖕᒥ ᐳᕙᒃᑯᑦ ᐋᓐᓂᐊᖅᑖᖅᐸᓪᓕᐊᔪᑦ 

ᐅᓄᖅᓯᕙᓪᓕᐊᑐᐃᓐᓇᖅᐳᑦ 

ᕕᕗᐊᕆ 16, 2026 

ᑰᒑᕐᔪᒃ, ᓄᓇᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥᐅᓂᒃ ᐅᔾᔨᖅᓱᖁᔨᕗᑦ ᐅᓄᖅᓯᕚᓪᓕᖅᓯᒪᓂᖏᓐᓂᒃ 

ᐊᐃᑦᑐᕐᓗᐃᖃᑦᑕᐅᑎᔪᑦ ᐳᕙᒃᑯᑦ ᐋᓐᓂᐊᓕᖅᐸᒃᑐᑦ, ᐃᓚᒋᔭᐅᓪᓗᓂ ᓄᕙᒡᔪᐊᕐᓇᖅ, ᑰᒑᕐᔪᖕᒥ. 

ᒥᒃᖠᒋᐊᖅᑎᑦᑎᔪᒪᓗᓂ ᐊᑦᑕᕐᓇᖅᑐᒥᒃ ᐱᑐᐃᓐᓇᕆᐊᖃᕐᓂᕐᒥᒃ ᓄᕙᒡᔪᐊᕐᓇᒥᒃ, ᓄᕙᒡᔪᐊᕐᓇᖅ-

19−ᒥᒃ ᐊᓯᖏᓐᓂᒡᓗ ᐊᐃᑦᑐᕐᓗᐃᔾᔪᑕᐅᔪᓐᓇᖅᑐᓂᒃ ᐊᓂᖅᓵᖅᑐᕐᓂᒃᑯᑦ 

ᐋᓐᓂᐊᕆᔭᐅᓕᖅᐸᒃᑐᓂᒃ, ᐱᒻᒪᕆᐊᓘᕗᖅ ᑲᐱᔭᐅᓗᓂ. 

ᐅᑯᐊ ᒪᓕᒡᓗᒋᑦ ᐊᐃᑦᑐᕐᓗᐃᑦᑕᐃᓕᒪᔪᓐᓇᖅᐳᑦ ᓄᕙᒡᔪᐊᕐᓇᒥ, ᓄᕙᒡᔪᐊᕐᓇᖅ-19−ᒥ 

ᐊᓯᖏᓐᓂᒡᓗ ᐊᓂᖅᓵᖅᑐᕐᓂᒃᑯᑦ ᐋᓐᓂᐊᓕᕈᑕᐅᕙᒃᑐᓂᒃ: 

• ᐊᖏᕐᕋᖅᓯᒪᐃᓐᓇᕐᓗᑎᑦ, ᐃᓕᓐᓂᐊᕐᕕᖕᒦᙱᓪᓗᑎᑦ, ᐃᖅᑲᓇᐃᔭᕐᕕᖕᒦᙱᓪᓗᑎᑦ 

ᐊᓯᖏᓐᓂᒡᓘᓐᓃᑦ ᐃᓄᒋᐊᒃᑐᒃᑯᕕᖕᓂ ᖃᓂᒪᒍᕕᑦ. 

• ᖁᐃᖅᓱᖅᐸᒡᓗᓯ ᑕᒋᐅᒃᐸᒡᓗᓯᓗ ᑕᓕᔅᓯᓐᓄᑦ. 

• ᐊᒡᒐᑎᑦ ᐅᐊᓴᕋᔪᒡᓗᒋᑦ. 

• ᑮᓇᐃᑦ ᐊᒃᑐᖅᑕᐃᓕᓗᒍ. 

• ᑲᒃᑭᐅᑎᒋᐊᓂᒃᑕᓯ ᐊᒃᑕᑰᓯᕝᕕᖕᒧᑦ ᐃᒋᑲᐅᑎᒋᕙᒡᓗᒋᑦ. 

• ᐃᓅᖃᑎᓯ ᖃᓂᒋᓗᐊᖅᐸᙱᓪᓗᒋᑦ ᐊᓂᓯᒪᑎᓪᓗᓯ. 

• ᐃᒡᓗᒥ ᓱᐴᖅᑐᖅᐸᙱᓪᓗᓯ ᐅᕝᕙᓘᓐᓃ ᐃᓅᖃᑎᓯ ᖃᓂᒋᔮᓂ, ᐱᓗᐊᖅᑐᒥᑦ ᓄᑕᕋᓛᑦ 

ᖃᓂᒋᔭᖏᓐᓂᑦ. 

• ᑲᐱᔭᐅᓗᑎᑦ ᐋᓐᓂᐊᓕᕇᒃᑯᑎᒧᑦ. 

ᖃᓂᒪᔪᑦ ᐊᖏᕐᕋᒥᓂ ᑲᒪᒋᔭᐅᔪᓐᓇᖅᐳᑦ ᑭᓯᐊᓂ ᖃᓂᒪᓗᐊᓕᖅᐸᑦ ᓴᙲᓗᐊᓕᕐᓗᓂᓗ ᐊᒻᒪ 

ᑎᒥᖓ ᓄᑭᑭᓗᐊᓕᖅᐸᑦ. ᐃᓄᐃᑦ ᐋᓐᓂᐊᓗᐊᓕᖅᑐᑦ ᐋᓐᓂᐊᕕᖕᒧᑦ ᖃᐅᔨᒋᐊᕆᐊᖃᖅᐳᑦ 

ᐃᓗᐊᖅᓴᐃᔨᒥᓄᑦ.  



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐃᓕᖕᓂᑦ, ᐃᓚᖕᓂᑦ ᓄᓇᖅᑲᑎᖕᓂᓪᓗ ᓴᐳᔾᔨᓯᒪᑦᑎᐊᓛᖑᔪᓐᓇᖅᐳᑎᑦ ᓄᕙᓗᐊᕐᓇᙱᑦᑐᒧᑦ 

ᑲᐱᔭᐅᓗᑎᑦ. ᐋᓐᓂᐊᓕᕇᒃᑯᑎᑦ ᐊᐃᑦᑐᐃᓐᓇᙱᓐᓂᖅᓴᐅᕗᑦ, ᖃᓂᒻᒪᒡᔪᐊᕐᓇᙱᓐᓂᖅᓴᐅᕗᑦ, 

ᐅᕝᕙᓘᓐᓃᑦ ᐃᓅᔪᓐᓃᖅᐸᒃᑐᓂᑦ. ᖃᐅᔨᒋᐊᕐᓗᒍ ᑲᐱᔭᐅᓯᒪᓃᑦ ᖃᓄᐃᓕᖓᓕᕐᒪᖔᑦ 

ᐅᓪᓗᒥᒨᖓᙱᒻᒪᖔᓪᓗ. 

ᓄᕙᓗᐊᕐᓇᙱᑦᑐᖅ ᑲᐴᑦ ᖃᖓᑐᐃᓐᓇᒃᑯᑦ ᐱᔭᐅᔪᓐᓇᖅᑐᖅ ᓄᕙᖕᓇᐅᑎᓪᓗᒍ. ᐃᓚᖏᑦ ᑲᐴᑎᑦ 

ᐃᓅᓯᓕᒫᒧᑦ ᐊᑐᕈᓐᓇᖅᑐᑦ ᐋᓐᓂᐊᓕᕇᒃᑯᑎᒋᔭᐅᓗᑎᑦ, ᑖᓐᓇᓕ ᖃᓂᒪᓐᓇᒧᑦ 

ᐋᓐᓂᐊᓕᕇᒃᑯᑎᐅᔪᖅ ᐊᕐᕌᑕᒫᑦ ᐱᔭᐅᖃᑦᑕᕆᐊᖃᕐᒪᑦ. ᐊᑦᑕᕐᓇᙱᑦᑐᖅ ᑲᐱᔭᐅᓗᓂ ᑕᒪᐃᓐᓂᒃ 

ᓄᕙᒡᔪᐊᕐᓇᒧᑦ ᐊᒻᒪ ᓄᕙᒡᔪᐊᕐᓇᖅ-19-ᒧᑦ ᑲᐴᑎᒧᑦ. ᑖᒃᑯᐊᒃ ᒪᕐᕉᒃ ᐋᓐᓂᐊᕆᔭᐅᔫᒃ 

ᐊᔾᔨᒌᐸᓗᖕᓂᒃ ᖃᐅᔨᔾᔪᑕᐅᔪᓐᓇᕋᓗᐊᖅᑎᓪᓗᒋᑦ ᐱᑎᑦᑎᔪᓐᓇᖅᖢᑎᒡᓗ ᐱᕐᔪᐊᕐᓂᖅᓴᒥᒃ 

ᐋᓐᓂᐊᓕᕈᑕᐅᔪᓐᓇᖅᑐᒥᒃ ᑭᓇᑐᐃᓐᓇᕐᒥᒃ ᐊᐃᑦᑐᕐᓗᒃᑕᐅᔪᖃᖅᐸᑦ ᑕᒪᐃᓐᓂᒃ, ᑕᒪᓐᓇ 

ᐊᒃᑐᖅᓯᙱᓚᖅ ᑲᐴᑎᒧᑦ ᐊᑦᑕᕐᓇᖅᑕᐃᓕᒪᓂᕐᒥᒃ. ᑕᒪᐃᓐᓂᒃ ᑲᐱᔭᐅᓗᓂ ᓴᐳᔾᔨᓯᒪᑦᑎᐊᓛᖑᕗᑦ 

ᐋᓐᓂᐊᕐᔪᐊᕐᓇᖅᑐᓂᒃ. 

ᓄᕙᓗᐊᕐᓇᙱᑦᑐᖅ ᑲᐴᑎ ᐊᑐᐃᓐᓇᐅᒋᕗᖅ ᐋᓐᓂᐊᕐᕕᓕᒫᓂᑦ ᐅᖁᒪᐃᓐᓂᕐᓂᐊᕐᕕᖕᓂᓪᓗ 

ᓄᓇᕗᒻᒥ. ᐋᓐᓂᐊᕐᕕᔅᓯᓐᓄ ᐅᖃᓗᑐᐃᓐᓇᕐᓗᓯ ᐃᓂᒃᓴᓕᐅᕈᒪᒍᔅᓯ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᕙᒡᔪᐊᕐᓇᐅᑉ ᒥᒃᓵᓄᑦ ᐊᒻᒪ ᓄᕙᒡᔪᐊᕐᓇᖅ-19−ᒥᑦ, ᓄᓇᕗᑦ ᒐᕙᒪᒃᑯᑦ 

ᐃᑭᐊᖅᑭᕕᖓᓐᓄᐊᕈᓐᓇᖅᐳᑎᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/iu/aanniaqarnanngittulirijikkut/nuvangnaqtumut
mailto:cdeogracias@gov.nu.ca

